






 

LOYIHALAR VA XARIDLAR SAMARADORLIGINI OSHIRISH 
MARKAZI 

2026-yil  23   sentabr     №01-18/1-4628                    100000, Toshkent, Niyozbek yoʻli koʻchasi, 1-uy  

O‘zbekiston Respublikasi
Maktabgacha va maktab ta’limi 

vazirligiga
 

“Loyihalar va xaridlar samaradorligini oshirish markazi” (keyingi o‘rinlarda
– Markaz) Sizning 2026-yil 17-sentabrdagi 07-42-1601-sonli murojaatingizni
ko‘rib chiqib, quyidagilar ma’lum qilinadi.

Avvalroq, “Ta’minot va logistika xizmati” MChJ tomonidan davlat
maktabgacha va maktab ta’limi tashkilotlari uchun sanitariya-gigiyena vositalarini
(suyuq sovun, hojatxona qog‘ozi) xaridi yuzasidan tender bo‘yicha xarid qilish
hujjatlariga Markazning 2026-yil 24-avgustdagi 01-18/1-3785-son xulosasi
berilgan bo‘lib, unga ko‘ra maktabgacha ta’lim tashkilotlari uchun 7 oyga va
maktablar uchun 4,7 oyga mo‘ljallangan sanitariya-gigiyena vositalarini (suyuq
sovun, hojatxona qog‘ozi) umumiy qiymati QQS bilan 165,8 mlrd so‘mdan
oshmagan narxlarda xarid qilish belgilangan. 

Murojaatda vazirlik Markaz xulosasida belgilangan narxlarda maktabgacha
ta’lim tashkilotlari uchun 7,2 oyga va maktablar uchun 6,3 oyga mo‘ljallangan
umumiy boshlang‘ich qiymati 203,0 mlrd so‘mlik sanitariya-gigiyena vositalarini
(suyuq sovun, hojatxona qog‘ozi) xarid qilish yuzasidan xulosa berish so‘ralgan.

Oʻz navbatida, avvalroq “Ta’minot va logistika xizmati” MChJ tomonidan
Oʻzbekiston Respublikasi Maktabgacha va maktab taʼlimi vazirining 2026-yil
 4-sentabrdagi 335-sonli buyrugʻi taqdim etilgan bo‘lib, unga asosan davlat
maktabgacha va maktab taʼlimi tashkilotlari uchun xarid qilinadigan sanitariya-
gigiyena vositalari roʻyxati va miqdorlari tegishli o‘zgartirishlar kiritilgan.
 Shu sababli, xaridning asoslanganligi yuzasidan javobgarlik buyurtmachi
zimmasida qoladi.

Yuqoridagilarni inobatga olib, Markaz avval berilgan xulosa doirasida
belgilangan birlik narxdan oshmagan narxlarda sanitariya-gigiyena vositalarini
(suyuq sovun, hojatxona qog‘ozi) xarid qilinishi bo‘yicha e’tirozlar yo‘qligini
ma’lum qiladi. 

